
ámælisverðar starfsaðferðir eða framkomu lögreglumanna við framkvæmd slíkra verkefna. Í 
því felst nánar tiltekið (og til dæmis) að taka afstöðu til þess hvort kvartað sé yfir því að 
háttsemi þeirra starfsmanna lögreglu sem að máli komu hafi ekki verið í samræmi við eðlilega 
starfshætti eða lög eða hvort starfsaðferðir hafi að öðru leyti farið út fyrir það sem eðlilegt var 
í því tilviki.  
 

2.  
Lögreglustjórinn á höfuðborgarsvæðinu svaraði beiðni nefndarinnar með bréfi dags. 8. 
september 2022. Fram kom að þar sem meðferð málanna væri ekki lokið og á rannsóknarstigi 
taldi LRH ekki rétt að afhenda gögn málanna að svo stöddu. 
 
Nefndin fékk afhent gögn málsins þann 22. janúar sl., ásamt yfirlýsingu frá 
rannsóknarlögreglumanni sem fór með rannsókn mála kvartanda hjá embættinu.  
 
Einnig bárust nefndinni upplýsingar frá lögreglukonu sem tók við umræddri gjöf þann 26. 
apríl 2022. Þar kom fram að gjöfin hafi verið afhent móður barnsins en gleymst að bóka um 
það í LÖKE. 
 

3.  
Undir valdsvið nefndarinnar fellur hvernig tilteknir þættir lögreglustarfsins eru 
framkvæmdir eða ef lögregla lætur hjá líða að sinna lögmætu hlutverki sínu, sbr. 2. gr. laga 
nr. 90/1996, þ.e. að gæta almannaöryggis og halda uppi lögum og reglu, að leitast við að 
tryggja réttaröryggi borgaranna og stemma stigu við afbrotum og koma í veg fyrir athafnir 
sem raska öryggi borgaranna og ríkisins, vinna að uppljóstrun brota, stöðva ólögmæta 
háttsemi og fylgja málum eftir í samræmi við það sem mælt er fyrir um í lögum um meðferð 
sakamála.  
 

4.  
Nefnd um eftirlit með lögreglu ber að greina hvort erindi sem henni berast vegna háttsemi 
lögreglu feli í sér kvörtun yfir starfsháttum eða kæru vegna ætlaðrar refsiverðrar háttsemi 
starfsmanna lögreglunnar. Af erindi  er ljóst að um er að ræða kvörtun vegna 
starfshátta starfsmanna embættis Lögreglustjórans á höfuðborgarsvæðinu. 

 
Nefnd um eftirlit með lögreglu fór ítarlega yfir erindið og þau gögn sem henni bárust frá  
lögreglustjóranum á höfuðborgarsvæðinu. Með hliðsjón af því hvernig málsatvikum var lýst 
í kvörtuninni og þeim gögnum sem nefndin hefur undir höndum, telur nefnd um eftirlit með 
lögreglu að ekki séu uppi vísbendingar um mögulega ámælisverða eða refsiverða háttsemi 
starfsmanna lögreglu, sbr. 2. mgr. 35. gr. a. laga nr. 90/1996. Nefndin telur því ekki tilefni til 
að aðhafast vegna erindisins. 

Niðurstaða 
Nefndin telur ekki tilefni til að aðhafast frekar vegna erindisins. 
 

Reykjavík, 14. febrúar 2024  
  
  

Skúli Þór Gunnsteinsson 

formaður  
  

  
Kristín Edwald      Þorbjörg I. Jónsdóttir  

 

 

 

 

 

 

 

 


